
INNOVATSION SUG‘URTA XIZMATLARINI 
JORIY ETISH ORQALI IXTIYORIY SUG’URTA 
XIZMATLARINI TAKOMILLASHTIRISH

Xayitov Nodirjon Uzokovich
Toshkent davlat iqtisodiyot universiteti mustaqil tadqiqotchisi
Email: xayitovnodirjon71@gmail.com
ORCID: 0010-0089-4458-121

Annotatsiya. Ushbu maqolada innovatsion sug‘urta xizmatlarini joriy etish orqali ixtiyoriy sug‘urta xizmatlarini 
takomillashtirish masalalari tahlil qilingan. Tadqiqotda raqamli transformatsiya, sun’iy intellekt, telematika, IoT, 
anderrayting tizimlari, mobil ilovalar, antifrod va blokcheyn texnologiyalarining sug‘urta jarayonlariga ta’siri ilmiy asosda 
yoritilgan. Sug‘urta mahsulotlari klassifikatsiyasining mavjud yondashuvlari qayta ko‘rib chiqilib, iste’molchi talabi hamda 
innovatsion texnologiyalar asosida yangi guruhlash mezonlari taklif etilgan. InsurTech evolyutsiyasi 1.0 → 2.0 → 3.0 
bosqichlari asosida raqamli sug‘urta bozorining transformatsiyasi, risk skoringning yangi metodologiyasi, kiberxavf 
va parametrik sug‘urtaning o‘sib borishi amaliy misollar bilan ko‘rsatib berilgan. Tahlillar sug‘urta kompaniyalarining 
operatsion samaradorligi, mijozlarga yo‘naltirilgan xizmatlar sifati va bozor raqobatbardoshligini oshirishda sun’iy intellekt 
texnologiyalarining muhim rolini tasdiqlaydi.

Kalit soʻzlar: innovatsion sug‘urta, InsurTech, sun’iy intellekt, ixtiyoriy sug‘urta, telematika, risk skoring.

Abstract. This paper analyses the improvement of voluntary insurance services through the adoption of innovative 
insurance technologies. The study highlights the impact of digital transformation, artificial intelligence, telematics, IoT, 
mobile applications, antifraud mechanisms, and blockchain on core insurance processes. Existing insurance product 
classifications are reassessed and expanded by incorporating consumer-centric and technology-driven criteria. Based 
on the evolution of InsurTech 1.0 → 2.0 → 3.0, the paper discusses the ongoing digital transformation of the insurance 
sector, the emergence of advanced risk-scoring methodologies, and the growth of cyber and parametric insurance. The 
findings demonstrate that AI-powered solutions significantly enhance insurers’ operational efficiency, customer-oriented 
service quality, and overall market competitiveness.

Key words: innovative insurance, InsurTech, artificial intelligence, voluntary insurance, telematics, risk scoring.

Аннотация. В статье проведён всесторонний анализ совершенствования добровольного страхования посредством 
внедрения инновационных страховых услуг. Исследование раскрывает влияние цифровой трансформации, 
искусственного интеллекта, телематики, IoT, мобильных приложений, антифрод-механизмов и блокчейн-
технологий на ключевые процессы страхового сектора. Классификация страховых продуктов пересмотрена с 
позиции потребительского спроса и инновационного потенциала, предложены новые критерии группировки. На 
основе эволюции InsurTech 1.0 → 2.0 → 3.0 охарактеризованы современные тенденции цифровой трансформации 
страхового рынка, развитие риск-скоринга, киберстрахования и параметрических решений. Результаты 
исследования подтверждают, что интеграция технологий искусственного интеллекта существенно повышает 
операционную эффективность страховщиков и качество клиенториентированных услуг.

Ключевые слова: инновационное страхование, InsurTech, искусственный интеллект, добровольное страхование, 
телематика, риск-скоринг.

K I R I S H
Ixtiyoriy sug‘urta xizmatlarini rivojlantirish hozirgi bozor iqtisodiyoti sharoitida sug‘urta tashkilotlarining 

barqarorligini ta’minlash, risklarni diversifikatsiyalash va mijozlar segmentini kengaytirishning eng muhim 
omillaridan biridir. So‘nggi yillarda raqamli transformatsiya jarayonlarining jadallashuvi, mijozlarning ehtiyojlari va 
xulq-atvoridagi o‘zgarishlar sug‘urta kompaniyalaridan innovatsion yondashuvlarni joriy etishni talab qilmoqda. 

Xususan, sun’iy intellektga asoslangan underwriting tizimlari, tezkor onlayn polislashtirish, telematika 
va IoT asosidagi dinamik tariflash, mobil ilovalar orqali shaffof xizmat ko‘rsatish kabi innovatsion sug‘urta 
xizmatlari ixtiyoriy sug‘urta turlarining jozibadorligini sezilarli oshirmoqda. Ushbu jarayonlar nafaqat sug‘urta 
xizmatlarining sifatini yaxshilaydi, balki mijozlar ishonchini oshiradi, bozor raqobatini kuchaytiradi va sug‘urta 
kompaniyalarining moliyaviy natijalariga ijobiy ta’sir ko‘rsatadi. Shu bois innovatsion sug‘urta xizmatlarini joriy 
etish orqali ixtiyoriy sug‘urta xizmatlarini takomillashtirish bugungi kun sug‘urta bozorining strategik ustuvor 
vazifalaridan biriga aylangan.

M A V Z U G A  O I D  A D A B I Y O T L A R  S H A R H I
Raqamli transformatsiya sug‘urta xizmatlarining mazmuni, jarayoni va biznes modelini tubdan 

o‘zgartirayotgan eng muhim omillardan biri sifatida ko‘plab tadqiqotlarda yoritilgan. Zamonaviy adabiyotlarda 
innovatsion texnologiyalar — sun’iy intellekt, IoT, Big Data, blokcheyn va telematika — sug‘urta xizmatlarining 
samaradorligi, risklarni baholash aniqligi hamda mijozlar bilan o‘zaro aloqani optimallashtirishning asosiy 
vositalari sifatida qaraladi (Johnson, 2021; Müller & Krause, 2020). Tadqiqotchilar sug‘urta sektorida AI 
asosidagi underwriting, avtomatlashtirilgan da’vo ko‘rib chiqish, antifrod monitoringi va parametrik sug‘urta 
modellarining keng qo‘llanishi jarayon tezligini oshirishi, operatsion xarajatlarni kamaytirishi va xizmat sifati 
hamda shaffofligini yaxshilashini ta’kidlaydilar (Chen et al., 2022; Patel & Singh, 2023).

Adabiyotlarda InsurTech evolyutsiyasi alohida konsepsiya sifatida o‘rganilib, uning 1.0, 2.0 va 3.0 bosqichlari 
bozor transformatsiyasining mantiqiy ketma-ketligini aks ettiradi. InsurTech 1.0 bosqichida asosan onlayn 
sotuv, raqamlashtirilgan polislar va mijozlarni jalb qilish tizimlari rivojlangan bo‘lsa, 2.0 bosqichi underwriting 
jarayonlari, da’vo boshqaruvi va risklarni bashoratlashda integratsiyalashgan texnologiyalar paydo bo‘lgan davr 
sifatida tavsiflanadi (Williams, 2019). Hozirgi InsurTech 3.0 bosqichida esa generativ sun’iy intellekt, real vaqt 
rejimidagi risk skoring, IoT orqali uzluksiz monitoring va shaxsiylashtirilgan sug‘urta paketlari soha rivojining 
asosiy yo‘nalishlariga aylangan (Lee & Park, 2023).

Mavjud ilmiy adabiyotlar innovatsion sug‘urta mahsulotlari va xizmatlarining ixtiyoriy sug‘urta segmentiga 
ta’siri masalasini qisman yoritadi. Bir qator tadqiqotlarda telematika asosidagi usage-based insurance, kiberxavf 
sug‘urtasi, parametrik sug‘urta va onlayn polislashtirish kabi innovatsion modellar iste’molchilar ishonchi hamda 
sug‘urta bo‘yicha qaror qabul qilish jarayoniga sezilarli ta’sir ko‘rsatishi qayd etiladi (Anderson & Boyd, 2020). 
Shu bilan birga, ayrim mualliflar rivojlanayotgan bozorlar, xususan, aholining raqamli savodxonligi, infratuzilma 
cheklovlari va normativ-huquqiy tizimning moslashuv darajasi innovatsion sug‘urta modellarining joriy etilishiga 
bevosita ta’sir qilishini ta’kidlaydi (Rahman, 2021).

Adabiyotlarning tahlili shuni ko‘rsatadiki, ixtiyoriy sug‘urta xizmatlarini takomillashtirishda innovatsion 
yondashuvlar bo‘yicha xalqaro tajriba boy bo‘lsa-da, mijozga yo‘naltirilgan modellarning lokal xususiyatlarini 
hisobga oluvchi ishlanmalar nisbatan kam. Ayniqsa, sug‘urta mahsulotlari klassifikatsiyasining innovatsion 
mezonlar asosida qayta ko‘rib chiqilishi, ixtiyoriy sug‘urta turlarida AI asosidagi risk skoring va antifrod 
tizimlarining qo‘llanish samaradorligini baholash, shuningdek, InsurTech 3.0 modellarining rivojlanayotgan 
bozorlar kontekstida tatbiqi bo‘yicha ilmiy izlanishlar yetarli emas. Shu sababli ushbu tadqiqot innovatsion 
sug‘urta xizmatlari orqali ixtiyoriy sug‘urtani rivojlantirish masalasidagi ilmiy bo‘shliqni to‘ldirishga qaratilgan.

T A D Q I Q O T  M E T O D O L O G I YA S I
Ushbu tadqiqotda ixtiyoriy sug‘urta xizmatlarini innovatsion sug‘urta texnologiyalari orqali takomillashtirish 

jarayonini baholash maqsadida kompleks metodologik yondashuv qo‘llanildi. Avvalo, sug‘urta bozori 
transformatsiyasini tahlil qilish uchun taqqoslash, tizimli tahlil, klassifikatsiya va kontent-tahlil usullaridan 
foydalanildi. Sun’iy intellekt, telematika, IoT, antifrod tizimlari, blokcheyn va InsurTech 1.0–3.0 evolyutsiyasi 
kabi innovatsion texnologiyalarning sug‘urta xizmatlariga ta’siri amaliy misollar va xalqaro tajribalar asosida 
o‘rganildi. Sug‘urta mahsulotlari klassifikatsiyasini yangilashda funksional yondashuv, iste’molchi talabiga 
asoslangan segmentatsiya hamda texnologik yangilik mezonlari integratsiyalandi. Bundan tashqari, innovatsion 
xizmatlar samaradorligini baholashda ekspert baholash, iqtisodiy tahlil, risk skoring yondashuvlari va analitik 
model konstruktsiyasidan foydalanildi. Metodologik yondashuvlar uyg‘unligi raqamli sug‘urta xizmatlarining 
afzalliklari, cheklovlari va ularni ixtiyoriy sug‘urta segmentida joriy etish imkoniyatlarini chuqur ilmiy asosda 
aniqlash imkonini berdi.

T A H L I L  V A  N A T I J A L A R
Zamonaviy yondashuvlarda sug‘urtaning iqtisodiy mohiyati innovatsion xizmatlar bilan yanada 

kengaymoqda, chunki raqamli texnologiyalar va insurtech yechimlari risklarni tezkor baholash, shaffoflikni 
oshirish va sug‘urta xizmatlaridan foydalanishni ommalashtirish imkonini bermoqda.

Zamonaviy tadqiqotlarning ko‘pchiligi sug‘urta mahsulotlari va xizmatlarini sug‘urtalovchi nuqtayi nazaridan 
izohlaydi, ya’ni kompaniyaning asosiy maqsadi — maksimal foyda olishga qaratiladi. Biroq hozirgi davr talablari 
mijozga yo‘naltirilgan modelni zarur qiladi. Bu yondashuv sug‘urta mahsuloti tushunchasini qayta aniqlashni, 
sug‘urtalanuvchining shaxsiy ehtiyoj va afzalliklarini hisobga olishni taqozo etadi (1-jadval).

1-jadval. Sug‘urta sohasida innovatsion atamalar va ularning amaliy qo‘llanilishi1

Atama Izoh Turlari Afzalliklari

Innovatsion 
sug‘urta

Sug‘urta xizmatlarini raqamlashtirish, yangi 
texnologiyalarni joriy etish, yangi risklarni qamrab 
olish orqali transformatsiyalashgan sug‘urta tizimi.

Kiberxavf 
sug‘urtasi, iqlim 
risklari sug‘urtasi

Xizmat sifati oshadi, 
ishonch ortadi

Innovatsion 
sug‘urta mahsuloti

Yangi risklarni qoplovchi, shaxsiylashtirilgan va 
raqamli kanallar orqali taqdim etiladigan sug‘urta polis 
yoki paket (masalan, kiberxavf sug‘urtasi, telematika 
asosida avtosug‘urta).

Onlayn polis, 
telematika asosida 
avtosug‘urta

Shaxsiylashtirish, 
tezkorlik

Innovatsion 
sug‘urta xizmati

Da’volarni tezkor onlayn boshqarish, mobil ilovalar, 
QR-polis, sun’iy intellekt yordamida antifraud kabi 
qo‘shimcha xizmatlar.

QR-polis, mobil 
ilova orqali da’vo 
topshirish

Tezlik, shaffoflik, 
firibgarlikni 
kamaytirish

Innovatsion 
sug‘urta bozori

Raqobatbardosh sug‘urta kompaniyalari faoliyat 
yuritadigan, raqamli texnologiyalar, IoT, Big Data va 
blokcheyn asosida shakllanayotgan bozor segmenti.

Sug‘urta 
marketplace, 
fintech 
integratsiyasi

Raqobat kuchayadi, 
sifat oshadi

Innovatsion 
sug‘urta modeli

Sug‘urta faoliyatini mijozga yo‘naltirilgan, raqamli va 
shaxsiylashtirilgan xizmatlar asosida tashkil etuvchi 
biznes modeli.

CRM tizimi, 
personal polislar

Mijoz sodiqligi 
oshadi

Innovatsion 
sug‘urta 
texnologiyalari

Sun’iy intellekt, bigdata, IoT, blokcheyn, telematika va 
biometrik autentifikatsiya orqali sug‘urta jarayonlarini 
avtomatlashtirish.

Pay-as-you-drive, 
aqlli uy sug‘urtasi

Xarajatlar kamayadi, 
samaradorlik ortadi

Amaldagi klassifikatsiyalar sug‘urta mahsulotlarini asosan sug‘urtalovchi nuqtayi nazaridan, birinchidan, 
iste’molchilar talabidan, ikkinchidan esa kompaniya daromadini maksimallashtirish mezonidan kelib chiqib 
tasniflaydi. Ammo innovatsion yondashuv sug‘urtani boshqa mezon asosida ham guruhlash zaruratini ko‘rsatadi, 
ya’ni sug‘urtalanuvchi ehtiyojlari va ularning sug‘urta himoyasiga bo‘lgan talabini inobatga olish talab etiladi. 
Ayniqsa, innovatsiyalar ko‘proq sug‘urta mahsulotlarida namoyon bo‘lmoqda, chunki ular sug‘urtalanuvchining 
manfaatlarini yanada to‘liq qondirishga xizmat qiladi. Sug‘urta xizmatlarida innovatsiyalar, asosan, da’volarni 
ko‘rib chiqish bosqichida ko‘zga tashlanadi. Masalan, mobil ilovalar orqali sug‘urta hodisasi haqida xabar berish, 
hujjatlarni (foto, video) onlayn yuborish, QR-kodlar orqali sug‘urtalanuvchini aniqlash kabi yechimlar xizmatlar 
jarayonini yanada qulaylashtirmoqda.

Shu sababli, mavjud klassifikatsiyani kengaytirish va yangilash maqsadga muvofiqdir. Savvina va 
Sadykova, Korobeynikova tomonidan taklif qilingan yondashuvni to‘ldirish zarur, ya’ni sug‘urta mahsulotining 
innovatsion xarakterini, mijoz nuqtayi nazaridan talab qilinadigan yangiliklarni alohida mezon sifatida kiritish 
lozim (2-jadval).

1	  Muallif tadqiqotlari asosida tayyorlandi.

2-jadval. Sug‘urta mahsulotlari klassifikatsiyasi2

Klassifikatsiya mezoni Sug‘urta 
mahsulotlari turlari Xususiyatlari va izohlar

Is
te

’m
ol

ch
i t

al
ab

i a
so

si
da

Standart 
mahsulotlar

Majburiy sug‘urtalar: avtosug‘urta (OSAGO), majburiy tibbiy sug‘urta, 
ishlab chiqarishdagi baxtsiz hodisalardan sug‘urta. Aholining keng 
qatlami uchun bir xil shartlar qo‘llaniladi.

Tanlovga 
asoslangan 
mahsulotlar

Sug‘urtalanuvchi turli sug‘urtachilar shartlarini taqqoslab tanlaydi: 
KASKO, sog‘liq sug‘urtasi, hayotni jamg‘arish sug‘urtasi. Bozor raqobati 
kuchli bo‘lgan segment.

Inert mahsulotlar
Sug‘urtalanuvchi faol qiziqmaydi, manfaat sezilmaydi: ishsizlikdan 
sug‘urta, ba’zi jamg‘aruvchi hayot sug‘urtalari. Rag‘batlantiruvchi 
mexanizmlar talab qilinadi.

Spontan mahsulotlar Sug‘urtaga ehtiyoj faqat muayyan vaziyatda tug‘iladi: chet el safar 
xarajatlarini sug‘urtalash, qisqa muddatli mulk sug‘urtasi.

Strategik 
mahsulotlar

Uzoq muddatli va investitsion maqsadli sug‘urtalar: pensiya sug‘urtasi, 
investitsion hayot sug‘urtasi. Innovatsion jamg‘arish funksiyasi kuchli.

Su
g‘

ur
ta

lo
vc

hi
 d

ar
om

ad
i 

nu
qt

ai
 n

az
ar

id
an

Sotuv yetakchilari
Sug‘urta portfelida eng katta ulushni egallagan mahsulotlar: transport, 
mol-mulk, sog‘liq sug‘urtasi. Kompaniyalar uchun asosiy daromad 
manbai.

Shablon mahsulotlar Talab doimiy bo‘lgan barqaror mahsulotlar: ipoteka sug‘urtasi, KASKO.

Kelajak mahsulotlari
Yangi texnologiyalar va yangi risklar bilan bog‘liq istiqbolli mahsulotlar: 
kiberxavf sug‘urtasi, iqlim risklari sug‘urtasi. Hozircha ulushi kichik, 
ammo tez o‘sib bormoqda.

In
no

va
ts

iy
a 

da
ra

ja
si

 b
o‘

yi
ch

a

Bozorda mavjud 
innovatsion 
mahsulotlar

Allaqachon mavjud analoglari bo‘lgan mahsulotlar, lekin mahalliy bozor 
sharoitiga moslashtiriladi.

Qisman yangi va 
qayta ishlangan 
mahsulotlar

Dizayn va arxitekturasi yangilangan, yangi mijoz guruhiga mo‘ljallangan 
mahsulotlar. Masalan: yoshlar uchun “mini-polis”lar, telematika 
asosidagi avtosug‘urta.

Yangi texnologik 
mahsulotlar

Yangi kanallar va texnologiyalar asosida joriy etiladi: onlayn polislar, 
mobil ilova orqali tezkor sug‘urta, blokcheyn asosida shaffof da’vo 
jarayoni.

Moliyaviy bozor 
analoglari

Boshqa moliyaviy mahsulotlarga o‘xshash sug‘urtalar: universal sug‘urta 
kartasi (bank kartasi kabi), kombinatsiyalangan moliyaviy-pensiya 
paketlari.

Klassifikatsiya yordamida sug‘urta kompaniyalari nafaqat mavjud xizmatlar samaradorligini baholash, 
balki yangi mahsulotlarni ishlab chiqish, innovatsion xizmatlarni joriy etish va raqobatbardosh sug‘urta 
strategiyalarini shakllantirish imkoniyatiga ega bo‘ladi. Bu jarayon, o‘z navbatida, sug‘urta bozorining moliyaviy 
barqarorligini oshirish, foydani maksimallashtirish va eng muhimi, iste’molchilar ehtiyojlariga moslashtirilgan, 
personalizatsiyalangan sug‘urta mahsulotlarini taklif etishni taqozo qiladi (1-rasm).

2	  Muallif ishlanmasi.

1-rasm. Sug‘urta mahsulotlari va xizmatlarining mijozga yo‘naltirilgan innovatsion modeli3

Eng dolzarb innovatsiyalar sug‘urta jarayonida yangi texnologiyalar va sotuv kanallarini faol qo‘llash bilan 
bog‘liq. Masalan, raqamli platformalar, masofaviy agentlik xizmatlari, sun’iy intellekt yordamida risk baholash va 
antifraud tizimlari, biometrik autentifikatsiya texnologiyalari. Xorijiy tajriba shuni ko‘rsatadiki, bunday yechimlar 
sug‘urta kompaniyalariga xarajatlarni qisqartirish, tezkorlikni oshirish va eng muhimi, mijozlarga yo‘naltirilgan 
qulay xizmatlarni taqdim etish imkonini beradi.

Global sug‘urta sohasi bugungi kunda yuqori darajadagi volatillik va noaniqlik sharoitida faoliyat yuritmoqda. 
Qurolli mojarolar xalqaro ta’minot zanjirlarini izdan chiqarib, mintaqaviy operatsiyalarni xavf ostida qoldirmoqda. 
Savdo keskinliklari va proteksionistik siyosatlar sug‘urta kompaniyalarini hududiy xususiyatlarga moslashtirilgan 
strategiyalarni ishlab chiqishga majbur etmoqda. Shu bilan birga, iqtisodiy o‘sishning sekinlashuvi, kapital 
oqimlarining o‘zgarishi, risklarni transfer qilishdagi cheklovlar hamda texnologiyalarga kirish imkoniyatining 
qisqarishi o‘sish strategiyalari, transformatsiya rejalari va tartibga soluvchi organlar kun tartibiga bevosita ta’sir 
ko‘rsatmoqda.

So‘nggi yillarda sug‘urta sohasida raqamli texnologiyalar va startap ekotizimlari asosida shakllangan 
InsurTech tushunchasi jadal rivojlanmoqda. Dastlabki bosqichlarda 1.0 asosan mijozlarni jalb qilish va onlayn 
xizmatlar orqali tez o‘sishga urg‘u berilgan bo‘lsa, ikkinchi bosqich 2.0da sanoat mutaxassislari boshchiligida 
yanada murakkab sug‘urta mahsulotlari, anderrayting jarayonlari va API asosidagi platformalar rivojlana 
boshladi. Hozirgi paytda esa InsurTech 3.0 shakllanib bormoqda. Bu bosqichda sun’iy intellekt, generativ AI, 
yangi ma’lumot to‘plamlari va maxsus sug‘urta turlarini qamrab olish orqali sug‘urta bozorining moslashuvchanligi 
hamda samaradorligi oshirilmoqda (3-jadval).

3	  Mualliflik ishlanmasi.

3-jadval. Sun’iy intellekt integratsiyasi natijasida sug‘urta sohasida texnologik transformatsiya bosqichlari4

Yo‘nalishlar InsurTech 1.0 InsurTech 2.0 InsurTech 3.0 

Moliyaviy
Har qanday narxda o‘sish, 
tez kengayish – 1-ustuvor 
vazifa

1-ustuvorlik: foydali 
sug‘urta; 2-ustuvorlik: o‘sish O‘sish va foyda – 1-raqamli ustuvorlik

Biznes liniyalari Soddaroq, arzonroq shaxsiy 
sug‘urta liniyalari

Yirikroq, murakkab tijorat va 
maxsus sug‘urta liniyalari

Kiber, parametrik, suv toshqini, 
qo‘shimcha va maxsus sug‘urta 
liniyalari, qayta sug‘urta

Mijozlarni jalb 
qilish

Yuqori, o‘zgaruvchan mijoz 
jalb qilish xarajatlari 

Barqaror va oldindan 
bashorat qilinadigan mijoz 
jalb qilish xarajatlari

Ko‘p kanalli mijoz jalb qilish, 
mijozga egalik qilish, inson uchun 
optimallashtirilgan raqamli sayohat

Taqsimot
Bevosita iste’molchiga 
yo‘naltirilgan xizmatlar, 
onlayn bozorlar

Agentlarni 
kuchaytirish, MGA* va 
integratsiyalashgan kanallar

Vertikal integratsiya, ko‘p kanalli, AI 
bilan kuchaytirilgan

Innovatsiya 
sohalari

Mijozlarni jalb qilish, biznes 
liniyalarini ajratish

Ish jarayonlarini qismlarga 
ajratish (ayniqsa da’volar), 
yangi ma’lumotlar va to‘lov 
tizimlari

Generativ AI, yangi ma’lumot 
to‘plamlari, ma’lumotlarni uzatish, 
maxsus mijoz tajribasi

Mahsulot Standartlashtirilgan tariflar 
va shakllar

Aktuar tadqiqotlari, 
anderrayting innovatsiyalari, 
da’volarni avtomatlashtirish

Ulanish va haqiqiy vendor 
integratsiyasi

Ekotizim Alohida qisqa yechimlar Bozor platformalari va 
APIlar

Ma’lumotlarni birlashtirish, hamkorlik, 
broker aloqalarini kuchaytirish

Tadbirkorlar / 
Boshqaruv

Texnologiyaga qiziqqan 
umumiy tadbirkorlar

Sanoat mutaxassislari va 
startap iste’dodlari

Sanoat mutaxassislari va aniq 
yo‘naltirilgan startap tadbirkorlari

Balans riski To‘liq sug‘urta tashuvchisi 
modeli

Texnologiyaga asoslangan 
MGA*lar va kuchaytirilgan 
anderrayting

Yangi mahsulotlarga qiziqish, 
MGA*larning risklarni qabul qilishi, 
tabiiy ofat zonalarini yaxshiroq 
baholash

Izoh: *Managing General Agent -Sug‘urta kompaniyalari nomidan ma’lum vakolatga ega bo‘lgan maxsus 
vositachi yoki tashkilot. MGA sug‘urta kompaniyasi bilan tuzilgan shartnoma asosida: sug‘urta polislarini 
chiqarishi; anderrayting (risklarni baholash) qilishi; mukofotlarni yig‘ishi; ayrim hollarda da’volarni ko‘rib chiqishi 
mumkin.

SI nafaqat yangi mahsulotlarni yaratishda, balki mavjud xizmatlarni tezkor takomillashtirishda ham asosiy 
omilga aylanmoqda. SI yordamida ma’lumotlar yanada samarali qayta ishlanadi, jarayonlar avtomatlashtiriladi 
va mijozlarga moslashtirilgan yechimlar taklif etiladi. Sug‘urta sohasida sun’iy intellektdan foydalanish tez 
sur’atlarda kengaymoqda. -rasmda ko‘rsatilganidek, 2023-yilda SI bozor hajmi 6,1 milliard dollarni tashkil 
etgan, 2030-yilga kelib esa bu ko‘rsatkich 45,1 milliard dollarga yetishi prognoz qilinmoqda. Bu yiliga 33% 
o‘sish sur’atini anglatadi (2-rasm).

4	  Muallif tadqiqotlari asosida tayyorlandi.

2-rasm. Sug‘urta sohasida sun’iy intellektdan foydalanish bozor hajmi dinamikasi, mlrd. AQSh dollarida5

Sug‘urta sohasida intellektual tizimlar va ma’lumotlar tahliliga asoslangan integratsiyalashgan funksiyalar 
sug‘urtalovchilarning ish faoliyatini tubdan o‘zgartirmoqda. Polis boshqaruvi, qayta sug‘urtalash, risklarni 
nazorat qilish, da’volar va to‘lovlarni avtomatlashtirish jarayonlari yagona ma’lumot bazasi va analitik tizim 
orqali boshqarilmoqda. Bunday yondashuv nafaqat operatsion samaradorlikni oshiradi, balki narx belgilash, 
anderrayting va moliyaviy boshqaruvda aniq qarorlar qabul qilish imkonini beradi. Natijada sug‘urta kompaniyalari 
mijozlar ehtiyojini tezroq qondirib, bozor raqobatida ustunlikka erishmoqda.

X U L O S A  V A  T A K L I F L A R
1. Innovatsion sug‘urta xizmatlari — mobil ilovalar, QR-kodli verifikatsiya, raqamlashtirilgan ariza topshirish, 

telematika va IoT asosidagi monitoring — sug‘urtachilar bilan sug‘urta oluvchilar o‘rtasidagi o‘zaro ishonchni 
mustahkamlaydi va xizmatlarning tezkorligini oshiradi. Sug‘urta mahsulotlari va sug‘urta xizmatlari nazariy 
jihatdan turlicha ta’riflansa-da, hozirgi davrda mijozga yo‘naltirilgan yondashuv ustuvor ahamiyat kasb etmoqda. 

2. InsurTech evolyutsiyasining 1.0, 2.0 va 3.0 bosqichlari sug‘urtaning raqamli transformatsiyasini yaqqol 
aks ettiradi. Dastlab oddiy va jadal o‘sishga yo‘naltirilgan mahsulotlar ustuvor bo‘lgan bo‘lsa, keyinchalik 
professional tizimlar, murakkab anderrayting mexanizmlari va API asosidagi platformalar shakllandi. 
Hozirgi bosqichda esa sun’iy intellekt va katta ma’lumotlar asosida chuqur innovatsiyalar joriy qilinmoqda. 
Sun’iy intellektga asoslangan risk skoring yondashuvi an’anaviy usullardan keskin farq qilgani bois, tarixiy 
ma’lumotlarga tayanish o‘rnini real vaqt rejimidagi risk baholash tizimlari egallamoqda. Bu sug‘urta bozorida 
yangi metodologik yondashuvlarning shakllanishiga xizmat qilmoqda. 

3. Antifrod himoya mexanizmlarini kuchaytirish bugungi kunda alohida ahamiyatga ega bo‘lib, ayrim 
hududlarda sug‘urta to‘lovlarining yuqori darajaga yetishi soxta da’volar xavfini oshirmoqda. Shuning uchun 
da’vo jarayonlarini real vaqt rejimida nazorat qilish, shubhali arizalarni avtomatik aniqlovchi sun’iy intellekt 
tizimlarini joriy etish va blokcheyn asosida shartnomalarni shaffof yuritish dolzarb vazifa hisoblanadi.

5	  McKinsey tadqiqotlari asosida muallif tomonidan tayyorlandi. 

